
Nikolaitɔwo  Nufiafia
 Nyaɖeɖefia 2:15, “Nenema ke amesiwo lé Nikolaitɔwo 
ƒe nufiafia me ɖe asi la le gbɔwò, nusi nye hã mele fui.”

 Miaɖo ŋku edzi be megblɔ le Efesotɔwo ƒe Agbenɔɤia 
me be woɖe nyagbe, Nikolaitɔ, tso Helatɔwo ƒe nyagbe 
eve me : Nikao si gɔmee nye aɖu dzi, kple Lao si gɔmee 
nye hamevi. Nikolaitɔwo gɔme enye, “aɖu hameviwo dzi.” 
Azɔ nukaŋuti nusia dziŋ� ale gbegbe ɖo? Edzi ŋ� elabena 
Mawu metsɔ Eƒe hame la de asi na kplɔla tiatia aɖewo 
ko siwo zɔna le dunyahehe ƒe tamesusu me o. Etsɔ Eƒe 
hame la de asi na amesiwo Mawu ɖoɖi, esiwo yɔ fũ kple 
Gbɔgbɔ, wonɔa agbe ɖe Nya la nu, eye wokplɔa dukɔ la 
to wo nyinyi kple Nya la me. Memã dukɔ la ɖe hatsotso 
vovovowo me ale bena nunɔladɔ kɔkɔe la nakplɔ amehawo 
o. Ele eme vavã be kplɔladɔ la nanɔ kɔkɔe, gake nenema 
kee lanye hamea katã hã. Gawu la, teƒea ɖeke mele Nya 
la me afisi nunɔlawo alo osɔfowo alo nenem mewo nye 
dometsolawo le Mawu kple dukɔ la dome o, alo teƒea ɖeke 
meli si woɖe wo ɖe aga le Aƒetɔ la ƒe subɔsubɔ me le 
o. Mawu di be amewo katã nal� eye woasubɔ Ye ɖekae. 
Nikolaitɔnyenye gbã ɖoɖo siawo eye ɖe eteƒe la emã 
osɔfowo ɖa tso dukɔ la gbɔ hetsɔ kplɔlawo wɔ aƒetɔ gãwoe 
tsɔwu be woanye subɔlawo. Azɔ nufiafia sia dze egɔme abe 
dɔwɔwɔ aɖe ko ene le agbenɔɤi gbãtɔ me. Edze ko bena 
nyagbe evee he kuɤi la vɛ : “hamemegãwo” (presbytewo) 
kple “dzikpɔlawo” (bishɔpwo). Togbɔ be Ŋɔŋlɔ la fia be 
hamemegã geɖewo le ha sia ha me hã la, amea ɖewo (esiwo 
dome Ignatus hã le la) de asi nu fiafia me bena gɔmesese 
si le bishɔp si la enye amesi ɖo tɔ alo nye ta eye wòɖu 
hamemegãwo dzi. Azɔ nyateƒe si le nya sia me lae nye 
bena nyagbe “hamemegã” fia amesi amea nye, ke nyagbe 
“bishɔp” ya fia dɔwɔƒe si le ame ma ke si. Hamemegã 
enye ame la. Bishɔp enye ame la ƒe dɔwɔƒe. “Hamemegã” 

ƒoa nu le ƒe si amea xɔ le Aƒetɔ me la ɖeɖeko ŋuti ɤesiasi 
eye eya ŋuti ko wòaƒo nu le hã ɤesiaɤi. Enye hamemegã, 
menye le esi wotiãe alo woɖoe, kple ekemɛwo ta o, gake 
le esi WÒTSI WU ta. Eƒe nya vivi dze wu, exɔ hehe wu, 
menye amesi trɔ dzime eteƒe medidi o, woate ŋu aka 
ɖe edzi le eƒe numetoto kple ƒe geɖe ƒe kelili si le esi 
le nuteƒekpɔkpɔ gome le Kristo me la ta. Gake kpao, 
dzikpɔlawo melé ɖe Paulo ƒe agbalẽ la ŋuti o, ke boŋ wotrɔ 
ɖe nyatakaka si Paulo na esime wòyɔ hamegãwo tso Efeso 
va Mileto le Dɔwɔwɔwo 20 me la ŋuti. Le kpukpui 17 me la 
nuxexlẽ la gblɔ bena, woyɔ “hamemegãwo” vɛ eye emegbe 
le kpukpui 28 me la woyɔ wo be dzikpɔlawo (bishɔpwo). 
Ke nenem bishɔp mawo la, (ɖikekea ɖeke mele eme bena 
woɖo tame ɖe dunyahehe ŋuti hetsi dzimaɖi ɖe gãɖuɖu 
ŋu o) wote gbe ɖe edzi be gɔmeɖeɖe si Paulo na lae nye 
be “dzikpɔlawo” kpɔ ŋusẽ wu hanɔƒe ƒe hamemegãa ɖe si 
ƒe ŋutete le dɔa me sẽ ɖe eya ŋutɔ ƒe hame la ɖeɖeko me. 
Le woawo gbɔ la bishɔp va zu amesi ƒe ŋusẽ keke ta ɖe 
hanɔƒe ƒe hamemegã geɖewo dzi. Susu sia metso Ŋɔŋlɔa 
me loo alo blemanyawo me o, gake la ame abe Polikarp 
kekeake hã bi ta ɖe ɖoɖowɔwɔ sia ƒomevi ŋu. Ale, nusi 
dze egɔme le agbenɔɤi gbãtɔ la me abe dɔwɔwɔ aɖe ko 
ene la wotsɔe wɔ nufiafiae koŋ eye nenema wògale egbe 
hã. Bishɔpwo gale asi tɔm akɔ kokoko be yewokpɔ ŋusẽ 
aɖu gã ɖe amewo dzi eye atsɔ wo wɔ nusi dzro yewo, aɖe 
wo ada ɖe teƒe si dze yewo ŋu le subɔsubɔdɔ me. Nusia 
nye nugbegbe le Gbɔgbɔ Kɔkɔe ƒe amekpɔkplɔ gbɔ Eyama 
si gblɔ be, “Miɖe Paulo kple Barnabas ɖe aga Nam hena 
dɔwɔwɔ si ŋuti metia wo ɖo la.” Nusia nye Nya la ƒe futɔ 
kple Kristo ƒe futɔ. Mateo 20:25–28, “Ke Yesu yɔ wo va 
Egbɔ, hegblɔ bena, Mienya bena Dukɔwo ƒe dziɖulawo 
nye aƒetɔwo ɖe wo dzi, eye amegãwo kpɔ ŋusẽ ɖe wo dzi. 
Neganɔ nenema le mia dome o; ke amesi ke di bena yeazu 
amegã le mia dome la, nanye miaƒe subɔla; eye amesi ke 
dina bena yeanye gbãtɔ le mia dome la, nanye miaƒe dɔla 

: Abe alesi Amegbetɔvi la meva bena woasubɔ ye o, ke boŋ 
bena yeasubɔ, eye yeatsɔ Eƒe agbe la ana ɖe ame geɖewo 
ƒe xɔxɔ ta la ene.” Mateo 23:8–9, “Ke miawo la migana 
woayɔ mi be Rabi o : elabena Ame ɖeka koe nye miaƒe 
Nufiala, esi enye Kristo; eye mi katã la nɔviwo mienye. Eye 
migayɔ amea ɖeke be mia fofo le anyigba dzi o : elabena 
Ame ɖekae nye mia Fofo, Eyae le dziƒo.” 

 Bena esia me nakɔ nyuie wu la, mina maɖe 
Nikolaitɔnyenye la me alea. Miɖo ŋue be Nyaɖeɖefia 
13:3 gblɔ be, “Eye mekpɔ eƒe tawo dometɔ ɖeka le abe 
kubi wode eŋu ene : eye wowɔ eƒe kubi la nɛ wòku : eye 
xexeame katã ƒe mo wɔ yaa le lã la yome.” Azɔ míenya 
bena ta si xɔ kubi lae nye Roma tr�dua ƒe Fiaɖuƒe la, 
xexeame ƒe dunyahehe ŋusẽ gã ma. Ta sia gatrɔ f� hezu 
“Roma Katoliko fiaɖuƒe gbɔgbɔme tɔ la.” Azɔ milé ŋku ɖe 
nusia ŋuti nyuie. Nukae Roma tr�dua ƒe dunyahehe wɔ esi 
nye eƒe dzidzedzekpɔkpɔ ƒe gɔmeɖokpe? Eyama, “mã eme 
heɖu edzi.” Emae nye Roma ƒe nuku—amã eme eye aɖu 
edzi. Eƒe gaɖuwo gbã nu hevuvu nu. Amesi wògbã hevuvu 
la magate ŋu af� o sigbe alesi wogbã Kartag hetsrɔe gbidii 
ene. Ga yibɔ ƒe nuku ma gale eme kokoko wòtsɔ f�e abe 
alakpa hame ene, eye eƒe ayemɔnu hã gale nenema ko—
amã eme eye aɖu edzi. Emae nye Nikolaitɔnyenye ke 
Mawu lé fui.

 Azɔ enye nyateƒe si amesiame nya le blemanyawo me 
be esime vodada sia va tra ɖe hamea me dzaa la, amewo 
de asi ʋiʋli me na bishɔp ƒe ɖoƒe xɔxɔ nusi wɔe be wonɔ 
ɖoƒe sia tsɔm na amesiwo nya agbalẽ wu kple esiwo si 
nunɔmesi le wu kpakple amesiwo ɖo tame ɖe dunyahehe 
ŋu la. Ale amegbetɔ ƒe sidzedze kple eƒe ɖoɖo de asi xɔxɔ 
ɖe Mawume nunya teƒe eye Gbɔgbɔ Kɔkɔe la megale 
dzi ɖum o. Le anukware me la v� sia vlo ŋutɔ, elabena 
bishɔpwo dze nya sia tsɔtsɔ tu tsitre be Kristogbenɔnɔ 
nyuie megahiã na Nya ƒe subɔsubɔdɔ wɔwɔ alo na hamea 

ƒe kɔnuwo wɔwɔ o ke boŋ kɔnuwɔnuawo kple kɔnu la ŋutɔ 
koe le vevie. Nusiae ɖe m� na amev�ɖiwo (ameblelawo) be 
woanye zi ɖe alẽha la dzi.

 Afɔɖeɖe si kplɔ nufiafia-ametɔwɔwɔea ɖo esi dona 
bishɔpwo ɖe dzi bobobo ɖe teƒe si Ŋɔŋlɔawo metsɔ wo 
daɖo hafi o la, enye ɖoƒeŋkɔwo xɔxɔ nusi va tu tatɔtenɔnɔ 
ɖe subɔsubɔa me; elabena medidi kura hafi wova ɖo 
arkbishɔpwo ɖe bishɔpwo tame o eye woɖo kardinalwo 
ɖe arkbishɔpwo ƒe tame ʋuu keke wòva ɖo papa aɖe le 
Bonifas et�lia ŋɔli ɖe wo katã nu, esi nye Pontifu. 

 Nusi Nikolaitɔwo ƒe nufiafia kple Kristosubɔsubɔ 
kpakple Babyloniasubɔsubɔ ƒe tsakatsaka la na enye nusi 
ke Ezekiel kpɔ le Ta 8:10 me, “Esi mege ɖe eme la kpɔɖa; 
wota nutatawo, kple lã afɔnewo siwo nye nunyɔnuwo ƒe 
nɔnɔme vovovowo, kple Israel ƒe aƒe la ƒe legbawo katã, 
ɖe glia ŋu godoo va kpe.’’ Nyaɖeɖefia 18:2, “Eye wòdo 
ɤli kple gbe sesẽ, le gbɔgblɔm bena, Emu, Babilon gã 
la mu, eye wòtrɔ zu gbɔgbɔ v�wo ƒe nɔƒe, kple gbɔgbɔ 
makɔmakɔwo katã ƒe gaxɔ, kple xevi makɔmakɔ siwo 
katã wotsri la, ƒe xadza, elabena dukɔwo katã no eƒe 
ahasiwɔwɔ ƒe domedzoe ƒe aha la.’’

 Azɔ Nikolaitɔwo ƒe nufiafia sia, si nye amedziɖuɖu 
si woɖo anyi ɖe hamea me la medze ame geɖewo ŋu o 
elabena wogate ŋu xlẽna agbalẽŋɔŋlɔwo kple Nya la 
ŋukɔkɔ siwo mawumeme aɖewo ŋlɔ daɖi la. Ke nukae 
hamea wɔ? Eɖe nufiala dzɔdzɔewo ɖa le hamea me eye 
wòtɔ dzo agbalẽ ŋɔŋlɔwo. Wogblɔna be, “Sukudede tɔxɛ 
hiã na Nya la xexlẽ kple egɔmesese. Nukaŋutie Petro ŋutɔ 
g� hã gblɔ be nu geɖe si Paulo ŋlɔ la ƒe gɔmesese nye 
dɔ.’’ Esi woxɔ Nya la le dukɔ la si vɔ, medidi o la eɖo dzi 
be dukɔ la sena nya si nunɔla di be yeagblɔ la ɖeɖeko, 
eye wowɔna nusi wogblɔ na wo la ko. Woawo ŋutɔ yɔe be 
Mawu kple Eƒe Nya kɔkɔe la. Woɖu woƒe susu kple agbe 
dzi hetsɔ wo wɔ nunɔla akpasesẽ dziɖulawo ƒe subɔlawo.

 Azɔ ne miedi kpeɖodzinya si fia be Katoliko Hamea bia 
ameawo ƒe susu kple agbe sesẽtɔe la, esu ko be miaɖo to ase 
Theodosius X lia ƒe sedede. Theodosius X lia ƒe Sedede gbãtɔ.

 Woɖe sedede sia toe le esime Roma Hame Gbãtɔ la de 
mawutsi ta nɛ teti ko vɔ megbe. “Mí fiagã et�awo ƒe didi 
enye be míateviwo naɖo mawusubɔsubɔ si Petro Kɔkɔe 
fia Romatɔwo la me kple veviedodo, esi kɔnyinyiwo lé ɖi 
pɛpɛpɛ, eye esi me pontifu, Damasus tso Roma, kple Petro, 
Alexandria ƒe bishɔp wogaʋuna fifi hã, eya amesi me 
Apostolowo ƒe kɔkɔenyenye le ɖe Apostoloawo ƒe nuɖoanyi, 
kple Nyanyuia ƒe nufiafia la nu; mina míaxɔ Mawu 
Đeka si me Fofo la, Vi la, kple Gbɔgbɔ Kɔkɔe la, esiwo sɔ 
le gãnyenye me le Trinita Kɔkɔe la me la dzi ase. Míele se 
dem be amesiwo aɖo xɔse sia me la woayɔ wo be Kristotɔ 
Katolikotɔwo; míeda busuŋkɔ sia ɖe tagbɔmanɔsitɔ siwo 
dze xɔseha bubuwo yome la dzi be wonye Kɔmamatɔwo, 
eye míele mɔ xem na woƒe ƒuƒoƒe siwo woa ŋutɔ yɔna bena 
hamewo. To vo na mawume ʋɔnudɔdr� ƒe fɔbubu la, ele na 
wo be woakpɔ mɔ na tohehe sesẽ si ke míaƒe dziɖuɖu, si 
dziƒo nunya akplɔ la nakpɔ bena edze na wo…’’ 

 Tohehe ƒe se wuiat� siwo fiagã de la woe nye ƒe geɖewo ƒe 
mɔxexe na nyanyuiehame tɔwo ƒe subɔsubɔ wɔwɔ, wo ɖeɖe 
ɖa le fiahadɔ ɖesiaɖe me, kple fe kaka na wo, woƒe nuwo dzi 
zizi, wo nyanya le du me eye ɤeaɖewoɤi la ku, g� hã.

 Minya nusi tae? Afimae míeɖo ta tẽ egbe sia.

 Roma Katoliko Hamea yɔa eɖokui be Dada hame la. 
Eyɔa eɖokui be hame gbãtɔ alo gɔmedzetɔ la. Esia le 
eme vavã. Eyae nye Roma ƒe gɔmedze Hame Gbãtɔ si 
de megbe heyi ɖe nuv� me. Eyae nye gbãtɔ si wɔ ɖoɖo. 
Eya mee wokpɔ Nikolaitɔwo ƒe dɔwɔwɔwo le gbã kple 
nufiafia la emegbe. Amea ɖeke magbe be enye dada 
o. Dada wònye eye edzi nyɔnuviwo. Azɔ nyɔnu mee 
nyɔnuvi doa go lena. Nyɔnua ɖe si do awu dzĩ ʋlaya la 
bɔbɔ nɔ Roma ƒe togbɛ adreawo dzi. Enye gbolo eye 

edzi nyɔnuviwo. Nyɔnuvi mawoe nye Protestant hame 
siwo do go tso eme hetrɔ tẽ gayi ɖe ɖoɖowɔwɔ kple 
Nikolaitɔnyenye me. Woyɔ hame nyɔnuviawo ƒe Dada 
sia be gbolo. Esi gɔmee nye nyɔnu si meɖi anukware na 
eƒe adzɔgbeɖeɖe le srɔɖeɖe me o. Eɖe Mawu kpɔ hetra yi 
ɖale ahasi wɔm kple abosam eye le eƒe ahasiwɔwɔ me la 
edzi nyɔnuvi siwo hã ɖi eya ŋutɔ pɛpɛpɛ. Dada kple vi ƒe 
ɖekawɔwɔ sia nye Nya la ƒe futɔ, Gbɔgbɔ la ƒe futɔ eyata 
Kristo ƒe futɔe. �, KRISTO Ƒe FUTƆE.

 Azɔ hafi mayi ŋgɔ fũ la medi be made dzesii be bishɔp 
gbãtɔ mawo la wobuna wo ɖokuiwo be yewo kɔ wu Nya 
la. Wogblɔna na amewo be yewoate ŋu atsɔ woƒe nuv�wo 
ake wo ne wonya ʋu eme na yewo ko. Esia menye nyateƒe 
kpɔ gbeɖe o. Wode asi tsi dede ta na ɖeviwo le ƒe alafa 
blaevea me. Tsideta si ŋu dɔ wowɔna lae nye gbugbɔgadzi 
ƒe tsideta. Mewɔ mo yaa bena amewo tsaka ŋutɔ egbe o. 
Ne wotsaka le ɤemayi, si te ɖe Pentekoste ŋuti gbegbe 
nenema la, ekema wɔna ɖeke megale woƒe nɔnɔmea ŋu le 
egbe sia me o, esi wonye be ƒe akpe eve sɔŋ nye si wote ɖa 
le nyateƒe gɔmedzetɔ la gbɔ la ta.

 Oo, Mawu ƒe Hame, mɔkpɔkpɔ ɖeka pɛ koe gali. Trɔ yi 
ɖe Nya la gbɔ eye nanɔ anyi kpakplii.

BILEAM ƑE NUFIAFIA

 Nyaɖeɖefia 2:14,“Gake la mekpɔ nu via ɖewo le 
ŋutiwò elabena amesiwo lé Bileam ƒe nufiafia me ɖe asi 
la le gbɔwò le afima amesi fia Balak bena wòatsɔ nuɖianu 
aɖo Israel viwo ƒe ŋku me, ne woaɖu nusiwo wosa vɔe na 
tr�wo, eye woawɔ ahasi.’’

 Azɔ la miate ŋu aɖo Nikolaitɔwo ƒe ɖoɖo anyi ɖe 
hamea me eye nufiafia kemɛ hã, nagbe gege ɖe eme o. 
Mikpɔea, ne mieɖe Mawu ƒe Nya kple gbɔgbɔ ƒe dɔwɔwɔ 
siwo nye subɔsubɔ ƒe mɔnuwo ɖa la (“amesi di be yea 
Subɔm la ne Subɔm le Gbɔgbɔ kple nyateƒe me”) ekema 

ele na mi be miatsɔ subɔsubɔ bubu ƒomevi ana ameawo 
abe nuteƒenɔnu ene, eye nuteƒenɔnɔ siae woyɔna be 
Bileam ƒe subɔsubɔ.

 Nenye be míase nusi Bileam ƒe nufiafia nye la gɔme le 
Nubabla Yeyea ƒe hamea me la anyo na mí wu be míatrɔ 
yi megbe akpɔ nusi wònye le Nubabla Xoxoa ƒe hamea 
me eye míatsɔe sɔ kple agbenɔɤi et�lia ma hafi ahee va fifi 
ɤeyiɤi me.

 Ŋutinya la le Mose IV Ta 22 heyi 25 me. Azɔ la 
míenyae bena Israel nye Mawu ƒe dukɔ tiatia. Woawoe nye 
Pentekosteawo le wo ŋɔli. Wokpɔ sitsoƒe le ʋua te, wo katã 
woxɔ nyɔnyr� le Ƒu Dzĩ la me eye wodo go le tsia me, henɔ 
ha dzim le Gbɔgbɔ me, wonɔ ɤe ɖum le Gbɔgbɔ Kɔkɔe ƒe 
ŋusẽ te, eye nyɔnu nyagblɔɖila, Miriam, ƒo axatse. Enyo, le 
ɤeyiɤia ɖewo ƒe mɔzɔzɔ megbe la, Israel-viwo va ɖo Moab 
nyigba dzi. Miɖo ŋku amesi Moab nye la dzi. Eyae nye Lot 
ƒe vi esi eya ŋutɔ via nyɔnuviwo dzi nɛ, eye Lot sia ŋutɔ hã 
nye Abraham ƒe tɔgãyɔvi, ekema Israel kple Moab wodo 
ƒome. Medi be miakpɔ esia nyuie. Moabitɔwo nya nyateƒe 
la, ne woƒe agbe ɖasɔ kplii alo meɖasɔ kplii o hã.

 Ale Israel va ɖo Moab liƒowo nu hedɔ dɔlawo ɖo ɖe 
fia la gblɔ bena, “Nɔviwo míenye. Na míato wò anyigba 
dzi ayi. Ne míaƒe dukɔ alo míaƒe lãwo ɖu wò nu alo no 
wò tsi la, ekema míaxe fe ɖe eta faa.” Gake Fia Balak do 
dɔmedzoe. Nikolaitɔwo ƒe tatɔ ma mesɔ gbe ana mɔ hame 
la natso eme ayi kple eƒe dzesi kple nukunuwo kpakple 
Gbɔgbɔ Kɔkɔe ƒe dɔwɔwɔ vivivowo, eye woƒe mo nanɔ 
keklẽm nenema kple Mawu ƒe ŋutikɔkɔe o. Afɔku le eme 
nɛ akpa, elabena ɖewomahĩ woava xɔ eƒe amewo ƒe akpaa 
ɖe. Eyata Balak gbe be yemana mɔ Israel woayi o. Le 
nyateƒe me la, ɖe wònɔ vɔv�m na wo ale gbegbe, eyata 
wòyi ɖe agbate nyagblɔɖilaa ɖe si woyɔna be Bileam la 
gbɔ hebia tso esi be wòanye dometsola le ye kple Mawu 
dome ne wòaɖe kuku na Mawu Ŋusẽkatãtɔ be wòaƒo fi ade 

Israel, ne woazu ame beliwo. Eye Bileam, le esi wòbiã ŋu 
be yeakpɔ gome le dukɔ me nyawo me ne yeazu ameŋkuta 
ta la, evivi enu glo be yeawɔ esia. Gake esi wòkpɔ be ele 
na ye be yeabia Mawu ta se, eye yeaxɔ gbe tso egbɔ hafi 
ate ŋu aƒo fi ade dukɔ la, esi wònye eya ŋutɔ mate ŋui le 
eɖokui si o ta la, eyi ɖabia Mawu kpɔ ɖa be ɖewomahĩ Aɖe 
mɔ na ye be yeayi. Azɔ ɖe esia mesɔ kple Nikolaïtɔ siwo le 
mía si egbe oa? Woƒoa fi dena amesiame si mewɔa woƒe 
l�l�nu o. 

 Esime Bileam bia gbe Mawu be yeayi la, Mawu mel� 
nɛ o. Dzaléléé evee ŋutɔ! Gake Balak te gbe ɖe edzi, hedo 
fetu gã wu kple bubu ŋugbe nɛ. Ale Bileam gatrɔ yi Mawu 
gbɔ ake. Azɔ edze be Mawu ƒe nyaŋuɖoɖo ɖeka ko nasu nɛ 
hafi. Ke menye na Bileam totrila ma ya o. Esi Mawu kpɔ 
eƒe dzi ƒe gbegblẽ la, Egblɔ nɛ be netso wòadze mɔ. Ewɔ 
kaba bla akpa na tedzi hedzo. Ele be wòadze sii be Mawu 
ƒe mɔɖeɖe-lɔl�nu koe nye ma eye ne ava me be yeayi zi 
blave eye yeatee kpɔ zi blave hã yemele ŋu te ge aƒo fi ade 
wo o. Aleke g� amewo ɖi Bileam egbe aleae! Woxɔ Mawu 
et� dzi se, wonana wodea mawutsi ta na wo le bubuŋkɔ et� 
me ɖe ŊKƆA teƒe, ke hã la Mawu atrɔ Gbɔgbɔ la akɔ ɖe wo 
dzi abe alesi wòwɔe na Bileam ene, eye woayi dzi anɔ exɔm 
se bena yewo tɔ dzɔ pɛ, ke le afii la Bileam yomedzelawo 
sɔŋ ko wonye. Kpɔ ɖa, Bileam ƒe nufiafia. Heyi dzi ko 
alekekee hã. Wɔe alesi nèl� ko. Wogblɔna be, “Ehẽ, Mawu 
yra mí. Ke ɖe wònyo tae.” Menya be Eyra mi. Nyemegbe o. 
Gake ɖoɖowɔwɔ ƒe mɔ ma ke Bileam hã tsɔ. Alɔmeɖeɖe le 
Mawu ƒe Nya ŋue. Aʋatso nufiafiae.

 Ale Bileam yi le mɔ la dzi gidigidi vaseɖe esime Mawu 
ƒe dɔla va tsi tre ɖe mɔ dzi nɛ. Gake bubu kple gãnyenye 
kpakple hotsui ŋu bubu gbã ŋku na nyagblɔɖila (bishɔp, 
kardinal, zimenɔla, kplɔla alo dzikpɔlagã) ma le Gbɔgbɔme 
nuwo ŋu ale gbegbe be mete ŋu kpɔ dɔla si ɖe yi le aku me 
ɖe asi tsi tre ɖe mɔ dzi nɛ la o. Etsi tre ɖe afima be yeaxe mɔ 

na nyagblɔɖila kutsu ma. Tedzi sue la kpɔe hede axa nɛ yi 
ŋgɔ kple megbe ʋuu vaseɖe esime wòmimi Bileam ƒe afɔ ɖe 
gli ŋu. Tedzi la tɔ te hegbe zɔzɔ. Magate ŋui o. Tete Bileam 
ɖi le edzi hede asi eƒoƒo me. Tedzi la de asi nuƒoƒo me na 
Bileam. Mawu ɖe mɔ be tedzi ma ƒo nu kple aɖeyeye. Tedzi 
ma menye nuku tsakatsaka ye o; gɔmedze nuku ye. Egblɔ na 
nyagblɔɖila ŋkuagbãtɔ la bena, “Đe menye wò tedzi si tsɔna 
wò la menye, eye ɖe nyemewɔ nuteƒe na wò oa?” Bileam ɖo 
ŋu be, “�, �, nye tedzi nènye eye nèwɔ nuteƒe hetsɔm vaseɖe 
fifi; evɔ ne mazɔ o la, mawu wò…ayéé! nukae nye sia, aƒo 
nu kple tedzia? Eɖi kokoe loo, mesusu be ɖe tedzi aɖe ƒo nu 
mese eye mele eŋu ɖom nɛ.”

 Mawu ƒoa nu le gbegbɔgblɔ me ɖaasi. Eƒo nu le Beltsazar 
ƒe azãɖuƒe eye egaƒo nu le Pentekoste. Egale ewɔm egbe sia 
hã. Eyae nye nuxɔxl� bena ʋɔnudɔdr� gbɔna kpuie.

 Tete dɔla la dze na Bileam. Egblɔ na Bileam bena ɖe 
menye le tedzinɔ la tae o la anye ne eku xoxo elabena ete 
Mawu kpɔ. Gake esi Bileam do ŋugbe be yeagbugbɔ la, 
wogblɔ nɛ be neyi hexl� nui kpeɖe eŋuti bena wòagblɔ nusi 
Mawu tsɔ nɛ la ɖeɖe ko.

 Ale Bileam yi eye woɖi vɔsamlekpui adre hetsɔ lã 
matsrimatsriwo sa vɔe. Ewu agbo ɖeka esi fia Mesia ƒe 
vava la. Enya nusi wòawɔ ate ɖe Mawu ŋu. Eƒe nufɔkpewo 
sɔgbe pɛpɛpɛ; evɔ dzodemenua ya mele esi o; nenema 
wògale egbe. Mi Nikolaitɔwo, miele ekpɔma? Israel nye 
ekem le bali me, hele vɔ ɖeka ƒomevi ma sam, nu ɖeka 
wɔm wole, gake ame ɖeka koe dzesia kplɔ ɖo. Ame ɖeka ƒe 
titina ko Mawu le. Gotanuwɔwɔ makplɔ mi ade afia ɖeke 
o. Mate ŋu axɔ Gbɔgbɔa ƒe dɔwɔwɔ teƒe o. Nusiae dzɔ le 
Nikea. Wotsɔ Bileam ƒe nufiafia tu tsitre, menye Mawu ƒe 
nufiafia o. Eye wokli nu; � wodze anyi. Wozu ame kukuwo.

 Le vɔsasa la megbe la, Bileam dzra ɖo be yeagblɔ nya 
ɖi. Ke Mawu de ga eƒe aɖe eye mete ŋu ƒo fi de wo o. Eyra 
wo boŋ.

 Balak bi dzi vevie ŋutɔ, gake Bileam magate ŋu awɔ 
naneke le nyagblɔɖi la ŋu o. Gbɔgbɔ Kɔkɔe lae ƒo nu. 
Ale Balak gblɔ na Bileam be wòaɖi aga, ayi balime, 
ne wòakpɔ woƒe megbe godzi kpɔ ɖa be ɖe mɔnua ɖe 
meli si wòate ŋu aƒo fi ade wo atoe o mahã. Ayemɔnu 
si ŋudɔ Balak wɔ la eya ke ŋudɔ wɔm wogale egbe. 
Kɔmahatsɔŋkɔ gãwo kpɔna hatsotsoe suewo gbɔɖiametɔe, 
eye nusianu si wokpɔ le wo dome atsɔ wɔ nuɖiaɖiae ko 
la wohenɛ ɖe go hedoa aƒa kplii lélélé. Ne egbeviwo le 
agbe nɔm le nuv� me la, amea ɖeke megblɔa nyaa ɖeke 
le eŋu o; gake ne ametiatia aɖe nyage ɖe kuxi me ko la 
nyakakagbalẽwo katã woatsɔe aku kpẽe le dukɔa me 
godoo. �, Israel ƒe megbe (ŋutilã) godzi li. Woƒe go si 
medze kafukafu o la li; gake togbɔ be womede o hã la, le 
Mawu ƒe tameɖoɖoɖi si wɔa dɔ le tiatia nu, to amenuveve 
me ke menye to dɔwɔwɔ me o ta la, ALILIKPO DZE WO 
YOME LE ŊDƆ EYE DZOLILIKPO LE ZÃ, AGAKPE 
SI WOƑO, AKƆBLIDA KPAKPLE DZESI KPLE 
NUKUNUWO NƆ WO SI. Woɖo kpe wo dzi — menye le 
wo ɖokui me o, ke le Mawu me.
 Mawu metsɔ bubua ɖeke na Nikolaitɔwo kple woƒe 
dokta-ɖaseɖigbalẽ vovovo mawo hekpe ɖe woƒe ɖoɖowɔha 
nyakpɔawo kpakple amewo ƒe adegbeƒonu nyuitɔ kekeake 
mawo ŋuti o; gake Ede bubu Israel ŋuti elabena Nya si dzi 
woɖo kpee la le wo titina. Ele eme baa be Israel ŋuti mezrɔ 
dredredre o, esi wonye be ɖeko wowɔ kplakplakpla do go tso 
Egypte teti koe ma, gake alekekee hã la dukɔ yayra ko wònye. 
Nusi katã ko wònya le ƒe alafa et� kple edzi vɔwo me la eyae 
nye lãnyinyi, agbledede kple kluvimenɔnɔ na Egiptetɔwo le 
vɔv� na ku ta. Ke azɔ la evo. Mawu ƒe ɖokuisinɔnɔ wɔe wozu 
dukɔ yayra. Ele eme baa be Moab mekpɔe ɖe naneke me o. 
Dukɔ mamlewo katã hã, nenema ke. Kokoko la ɖoɖowɔha 
mekpɔa hame si mewɔ ɖoɖo o la ɖe ɖeke me o, ke ɖee wòatso 
ɖe eŋu kplikpã be, yeahee de ɖoɖowɔwɔ la me loo alo 
yeatsr�e ɖa gbidii ne mel� be yeava o.

 Azɔ amea ɖe ate ŋu abiam be, “Nɔviŋutsu Branham, 
nukata nèbu be Moab wɔ ɖoɖo evɔ Israel ya mewɔe oa? 
Afikae nèkpɔ susu ma tsoe?” Afisia tututue mekpɔe le 
le Biblia me. Wotsɔe ɖo kpɔɖeŋu keŋ le teƒe sia. Ŋɔŋl� 
ɖesiaɖe si le Nubabla Xoxoa me abe ŋutinya ene la 
woŋlɔe ɖi hena nuxɔxl� mí bena míate ŋu asr� nu tso 
eme. Eyae nye si le afii le Mose IV 23:9 me, “Agakpewo 
tame mele kpɔ wo ɖa, eye togbɛwo dzi mele kpɔ wo; 
kpɔ ɖa dukɔ la ɖe ĐE AGA, eye MEBUA EĐOKUI 
ĐE DUKƆ BUBUWO DOME O.” Eyee nye ma. Mawu 
ɖe ŋku ɖee tso agakpewo tame, menye tso bali aɖe me 
be yeakpɔ eƒe gbegblẽƒewo ne yeabu fɔ wo o. Mawu 
le wokpɔm alesi ke Wòdi be yeakpɔ woe—le l�l� kple 
nublanuikpɔkpɔ ƒe kɔkɔƒe. Woɖe ɖe AGA eye womewɔ 
ɖoɖo o. Fia menɔ wo si o. Nyagblɔɖila koe nɔ wo si, 
eye Mawu nɔ nyagblɔɖila me to Gbɔgbɔ la dzi; eye 
Nya la vana na Nyagblɔɖila eye Nya la yina na dukɔ 
la. Womenɔ DUKƆƑOƑUWO me o. Womenɔ Xexeame 
Hamewo ƒe Adaŋudeha me o, womenɔ Baptistetɔwo, 
Presbyterianwo, Mawu ƒe Ƒuƒoƒewo alo hatsotso bubua 
ɖe me o. Eme nɔnɔ mehiã wo o. Wolé ɖe Mawu ŋu. 
Womehiã adaŋudede tso adaŋudeha aɖeke gbɔ o — “Ale 
Aƒetɔ gblɔ esi” le wo titina. Aleluya!
 Azɔ togbɔ be Bileam nya alesi wòate ɖe Mawu ŋu eye 
wòate ŋu axɔ ɖeɖefia vɛ tso Aƒetɔ la gbɔ to ŋusẽ ƒe ame 
dzi vava tɔxɛ me hã la, eganye, le esiawo katã megbe, 
aʋatso hatsotso la ƒe bishɔp kokoko. Elabena nuka 
wòwɔ azɔ be yeanyo Balak ŋu? Eɖo aɖaŋua ɖe si azi 
Mawu dzi be wòatsɔ ku aƒo Israel. Sigbe alesi Satana 
nyae be yeate ŋu aflu Xawa (ana wòage ɖe ŋutilã ƒe 
nuv� me) ale esia nawɔe be Mawu natso Eƒe kufia na wo 
le nuv� ta la, nenema ke Bileam hã nyae be ne yete ŋu 
he Israel de nuv� me ko la, Mawu atsɔ ku aƒo wo. Eyata 
eta mɔ be woava ƒo ƒu akpɔ gome le nuv� me. Ekpe wo 
be woava azãɖuƒe le Baal Peor (miva subɔ kpakpli mí). 

Azɔ Israel la, ɖikeke mele me o be, ekpɔ Egiptetɔwo ƒe 
azãɖuƒe teƒe kpɔ eyata mebui be egblẽ nu fũ be yeayi 
aɖatsa ŋkusi eye ne ehiã la yeaɖu nu kpli wo o. (Ne 
woagblɔe la nuka koŋue gblẽ le hadede ŋuti? Edze be 
míal� woe, alo oa, ne menye nenema o ɖe aleke wɔ ge 
míala hafi aɖe wo?) Xɔl�dzedze megblẽ nu le amea ɖeke 
ŋu kpɔ o — alo nenemae wosusui. Ke esi Moab nyɔnu 
ahiãdila mawo dze ɤeɖuɖu heɖe ama wo ɖokuiwo vɔ 
keŋ hele totrom xatsexatse le ‘rock and roll’ ɤe ɖum le 
alime dam la, dzodzro ny� le Israelviwo me esi kplɔ wo 
de ahasi wɔwɔ me, eye Mawu ƒe dɔmedzoe ƒo ame akpe 
blane vɔ eve sɔŋ woku le wo dome.

 Eye numae Konstantino kple fia siwo va le eyome la 
wɔ le Nikea kple Nikea megbe. Wokpe Mawu ƒe dukɔ la 
va takpekpe gãa ɖe me. Eye esime hame la bɔbɔ nɔ anyi 
ɖu nu, hetso de asi fefe me la (gome kpɔkpɔ le hamea 
ƒe kɔnuwo, kɔnyinyiwo, kple tr�zã siwo wotsɔ Kristo ƒe 
kɔnuwo ŋkɔ na la), ege dze m� me; ewɔ ahasi. Eye Mawu 
do go dzo.

 Amesiame si trɔ ɖa tso Mawu ƒe Nya la gbɔ hezu 
hametɔ tsɔwu be wòaxɔ Gbɔgbɔ Kɔkɔe la, ame sia kuna. 
Ku! Eyae nye nusi wònye. Mègalé ɖe hame aɖeke ŋu o. 
Mègage ɖe ɖoɖowɔha aɖeke me eye dzixɔsewo kple 
kɔnuwo alo nusianu si xɔa Nya la kple Gbɔgbɔ la ƒe teƒe 
la naha wò ami o, ne menye nenema o la èku. Evɔ na wò. 
Èku. Èmã ɖa tso Mawu gbɔ gbidii!

 Nenema ko wodzɔna ɖaa le agbenɔɤi ɖesiaɖe me. 
Mawu ɖea amewo. Ʋu la kplɔa wo doa goe, Nya la 
kɔa wo ŋu, wotoa nyɔnyr� ƒe tsi me eye woyɔa fũ kple 
Gbɔgbɔ; ke le ɤeyiɤi ʋẽa ɖewo megbe ko la gbã lɔl� ƒe 
dzo la tsina eye susu miena le amea ɖe me be edze be 
yewoawɔ ɖoɖo ahakpɔ yewo ɖokui tae eye ŋkɔ naɖo yewo 
si, tete wowɔ ɖoɖo le dzidzime evelia me eye do ŋgɔ na 
ema ŋutɔ hã ɤea ɖewo ɤi. Mawu ƒe Gbɔgbɔ megale wo 

me o, negbe subɔsubɔ ƒe kɔnuwo ko. Woku. Wotsaka 
woɖokui kple dzixɔsewo kpakple kɔnuwo eye agbea ɖeke 
megale wo me o.

 Aleae Bileam kplɔ Israel de ahasiwɔwɔ me enye si. Ðe 
mienya be ŋutilãme hasiwɔwɔ ƒe gbɔgbɔ ɖeka ma ke koe 
le subɔsubɔha siwo wɔ ɖoɖo la mea? Mebe ahasiwɔwɔ ƒe 
gbɔgbɔ la ɖoɖowɔwɔ ƒe gbɔgbɔ ye. Eye ahasiwɔlawo katã 
woakpɔ wotɔ gome le dzota la me. Nusiae Mawu buna tso 
ɖoɖowɔha ŋuti. � amegã, gbologã la kple via nyɔnuviwo 
woayi ɖe dzota me.

 Kɔmahatsɔŋkɔwo metso Mawu me o. Womenɔ 
eme kpɔ o eye womele eme nɔ ge hã gbeɖe o. 
Gbɔgbɔ manyomanyo si mãa Mawu ƒe amewo dome 
ɖe tatɔtenɔnɔ kple hameviwo me la wònye; eye, le 
ema ta la, enye gbɔgbɔ manyomanyo si mãa amewo 
ɖa tso wonɔewo gbɔ. Numae ɖoɖowɔhawo kple 
kɔmahatsɔŋkɔwo wɔna. Le woƒe ɖoɖowɔwɔ me la 
womã ɖa tso Mawu ƒe Nya gbɔ, hekplɔ wo ɖokuiwo de 
gbɔgbɔme hasiwɔwɔ me.

 Azɔ Mide dzesii be Konstantino ɖu azã tɔxɛa ɖe na 
ameawo. Tr�zã xoxo siwo wotsɔ ŋkɔ yeyewo na le hamea 
me la woe, alo le go aɖewo me la, wotsɔ Kristome kɔnuwo 
hedo busu wo kple tr� kɔnyinyiwo. Etsɔ ŋdɔ-mawu ƒe 
subɔsubɔ ɖɔli Mawu ƒe Vi lae. Le esime wòle be woaɖu azã 
le Dzome 21 lia, esi dzi woɖua ŋdɔ-mawu ƒe azã le tsã la, 
wotrɔe daɖe Dzome 25 lia dzi hena ŋkɔe be Mawuvi la ƒe 
dzigbezã. Gake míenyae be Wodzii le Afɔfie me le ɤesiɤi 
agbe yeye dona, menye Dzome kura o. Eye wotrɔ Asterte 
ƒe azã wòzu Ista-zã ɖuɖu evɔ wòle na Kristotɔ be wòaɖu 
Aƒetɔ ƒe ku kple tsitretsitsi zã hafi. Le nyateƒe me la tr�zã 
si woɖuna na Asterte ye.

 Woɖo vɔsamlekpui ɖe gbedoxɔ me. Wotsɔ 
nɔnɔmetatawo daɖe eme. Wotsɔ nusi woawo ŋutɔ yɔna be 
apostolowo ƒe xɔsemeʋuʋu la na amewo, togbɔ be mele 

Biblia me o hã. Wofia tɔgbuiwo ƒe subɔsubɔ ameawo 
nusi wɔe be Roma Katoliko Hamea va zu gbɔgbɔwoyɔyɔ 
hame gãtɔ wu le xexeame. Xe makɔmakɔ ɖesiaɖe le 
xadza ma me. Eye miakpɔ be Protestanttɔwo kple woƒe 
ɖoɖowɔwɔwo le numa ke wɔm.
 Woɖu nusiwo wotsɔ sa vɔ na tr�wo. Azɔ menye 
gbɔgblɔm mele be esia gɔmee nye be wonɔ lã ŋutɔŋutɔ si 
wosa vɔ na tr�wo la ɖum o. Elabena togbɔ be Jerusalem 
ƒe takpekpe ƒo nu tsi tre ɖe nusia ŋuti hã la, Paulo 
metsɔe wɔ dɔ kpaŋkpaŋ o elabena egblɔ be tr�wo menye 
naneke o. Dzitsinya ƒe nya ko ye negbe afisi wòzu 
nuɖiaɖia na nɔviŋutsu gbɔdzɔa ɖe la eya koe mɔɖeɖe mele 
eŋu o. Gawu la, Ðeɖefia sia ka Tr�subɔlawo, ke menye 
Yudatɔwo o elabena Tr�subɔlawo ƒe hamewoe nye esiawo. 
Gɔmesese si metsɔ kpɔ nya siae la gasɔ kple alesi mese 
Aƒetɔ ƒe nyaa ɖe gɔme bena, “Ne mieɖu Nye ŋutilã eye 
mieno Nye ʋu o la ekema agbea ɖeke manɔ mia me o. 
Ame manɔ agbe ɖe abolo ɖeɖe ko ŋuti o negbe ɖe nya 
sia nya si do go tso Mawu ƒe nu me la ŋuti boŋ.” Miate 
ŋu akpɔe be le gbɔgbɔme gɔmesese nu la nuɖuɖu enye 
gomekpɔkpɔ le nane me. Eyata esi amesiawo le ta dem 
agu na nɔnɔmetatawo, hele veléwo sim, le tr�zãwo ŋuti 
dɔ wɔm, hele woƒe nuv�wo me ʋum na amegbetɔwo la 
(nusiawo katã tso gbɔgbɔv�wo ƒe subɔsubɔ me), wozu 
gbɔgbɔv�wo ƒe gomekpɔlawo ke menye Aƒetɔ o. Wole 
Tr�subɔsubɔ me woɖal� alo woɖagbe o. Woateŋu agblɔ 
nya sia nya si dzro wo faa agblɔ be vɔsamlekpuiwo kple 
atike ʋẽʋẽe dzudzɔdodo la nye nane ko yewotsɔna ɖoa 
ŋku Aƒetɔ ƒe gbedodoɖawo dzie alo nusi ke ko wobuna 
be enye la; eye woate ŋu agblɔ be ne yewo le gbe dom ɖa 
dze ŋgɔ nɔnɔmetatawo la ɖeko yewo be yewoate gbe ɖe 
nua dzi; eye ne yewo ʋu nuv� me na nunɔla la, le nyateƒe 
me la Mawue yewo le eme ʋum na le yewo ƒe dzi me, eye 
ne wogblɔ be nunɔla tsɔe ke wo la, ɖeko wòwɔe le Aƒetɔ 
la ƒe Ŋkɔ me; woate ŋu agblɔ nusi dzro wo la gake wonye 

Babilonia ƒe Satana subɔsubɔ, si amewo katã nya nyuie la 
ƒe gomekpɔlawo eye wode ha kple tr�wo hewɔ gbɔgbɔme 
hasi, esi enye ku. Woku.
 Aleae hame la kple dziɖuɖu woɖe wonɔewo nye esi. 
Hamea wɔ ɖeka kple tr�wo. Esi dziɖuɖua ƒe ŋusẽ de 
megbe na wo ta la wobu azɔ bena, “Mawufiaɖuƒe la va 
vɔ eye Mawu ƒe lɔl�nu ko woawɔ le anyigba dzi.” Mewɔ 
nuku be Roma Katoliko Hamea mele mɔ kpɔm na Aƒetɔ 
Yesu ƒe vava o. Womexɔ ƒe akpe ɖeka fiaɖuƒea ƒe vava dzi 
se o. Wole woƒe ƒe akpe ɖeka la ɖum le afisia fifia xoxo. 
Papa le fia ɖum fifi laa eye Mawu le fia ɖum le eme. Eyata 
ɤeyiɤi si me Wòava, le woƒe nya nu la, eyae lanye esime 
woadzra dziƒo yeye kple anyigba yeye la ɖo. Gake woka 
aʋatso. Papa ma nye aʋatso hame la ƒe ta, ke ƒe akpe ɖeka 
fiaɖuƒe la li gbɔna, eye ne eva la makpɔ gome le eme o. 
Anɔ afi bubua ɖe ke ɖaa.

NUXƆXL�
 Nyaɖeɖefia 2:16, “Azɔ trɔ le wò dzi me, nemenye 
nenem o la Mava gbɔwò kaba, eye matsɔ Nye numeyi awɔ 
aʋa kpli wò.”
 Nuka pɛe Wòagate ŋu agblɔ? Đe Mawu amiã ŋku ɖe 
amesiwo tsɔ Eƒe Ŋkɔ dzodzroe la ƒe nuv� dzia? Mɔnu 
ɖeka koe li be woaxɔ amenuveve le nuv� ƒe gaƒoƒo me, 
TRƆ DZIME. Ʋu eme be yetɔ medzɔ o. Va Mawu gbɔ 
bena naxɔ tsɔtsɔke kple Mawu ƒe Gbɔgbɔ. Sedede wònye 
tso Mawu gbɔ. Agbe to ɖoɖoe la enye ku, elabena Egblɔ 
be, “Matsɔ Nye numeyi awɔ aʋa kpli wò.” Lã la wɔ aʋa 
kple ame kɔkɔewo, ke Mawu awɔ aʋa kple lã la. Amesiwo 
le aʋa wɔm tsi tre ɖe Nya la ŋuti la woava kpɔ Nya la 
awɔ aʋa kpli wo gbeɖeka. Nu dziŋɔ ŋutɔ wònye be ame 
naɖe le eme, alo atsɔ ɖe akpe Mawu ƒe Nya. Elabena 
amesiwo trɔe bubue, hewɔ nusi dzro wo kplii la, nuka 
g� ava nye woƒe nuwuwu ne menye ku kple tsɔtsr� o 
mahã? Gake la Mawu ƒe amenuveve gale ɤli dom kokoko 



bena, “Trɔ dzime.” Oo, aleke gbegbe dzimetɔtrɔ ƒe susu 
hevivinae. Meva kple asi ƒuƒlu, mebɔbɔ ɖe Wò atitsoga 
la te kpoo. Mehe nye nuxaxa vɛ. Nusi menye, kple nusi 
mewɔ la vem. Azɔ ʋu lae, naneke o negbe Yesu ƒe ʋu la 
ko. Nuka pɛ wòava nye? Dzimetɔtrɔ loo, alo ku ƒe yia? 
Ele wò ŋutɔ gbɔwò.

(Woɖee tso Hamea ƒe Agbenɔɤi Adreawo Gɔmeɖeɖe me)

